
Հիմք ընդունելով «Կառավարչական իրավահարաբերությունների կարգա-

վորման մասին» օրենքի 5-րդ հոդվածի 5-րդ, 6-րդ և 7-րդ մասերը`  Հայաստանի 

Հանրապետության կառավարությունը    ո ր ո շ ու մ     է. 

1. Հայաստանի Հանրապետության սեփականությունը հանդիսացող՝ Հայաս-

տանի Հանրապետության Սյունիքի մարզ, քաղ. Մեղրի, Զորավար Անդրանիկի 

փողոց թիվ 2/11 հասցեում գտնվող շենքի 4-րդ հարկից 117,5  քառ. մետր մակե-

րեսով՝ 10,543,223 դրամ սկզբնական արժեքով տարածքը (այսուհետ՝ տարածք) 

վկայական N 06082020-09-0030 հետ վերցնել Հայաստանի Հանրապետության 

պետական եկամուտների կոմիտեից և ամրացնել Հայաստանի Հանրապետու-

թյան տարածքային կառավարման և ենթակառուցվածքների նախարարության 

պետական գույքի կառավարման կոմիտեին։  

2. Հայաստանի Հանրապետության տարածքային կառավարման և ենթա-

կառուցվածքների նախարարության պետական գույքի կառավարման կոմիտեի 

նախագահին՝ Հայաստանի Հանրապետության պետական եկամուտների կոմի-

տեի նախագահի հետ համատեղ, սույն որոշումն ուժի մեջ մտնելուց հետո եռամսյա 

ժամկետում իրականացնել սույն որոշման 1-ին կետում նշված տարածքի հանձնման-

ընդունման աշխատանքները: 

